
Әшрафҗанова Гөлшат Салих кызы – талантлы, инициативалы, 

профессиональ-компетентлы педагог, латин теле, “Дәвалау эшчәнлеге” һөнәри 

модулендә “Клиник фармакология” бүлеген укыта. Яңа идеяләр эзләү ягыннан 

аерылып тора, дәресләрне җанлы алып бара, дәресләр системасын темасы, 

структурасы буенча иҗади планлаштыра, укытуда төрле ысуллар кулланып, 

студентларга аерым һәм индивидуаль якын килә.  

Әшрафҗанова Г. С. –  «Фонетика. Латин телендә уку кагыйдәләре»  дигән 

аудиокурс һәм электрон уку әсбабы, «Клиник терминология» һәм «Рецептларны 

язу кагыйдәләре» дигән электрон дәреслекләр, «Клиник терминология», 

«Фонетика», «Анатомик терминология», «Фармацевтик терминология», «Латин 

химия терминологиясе» исемле биш эш дәфтәре авторы. Барлык материаллар да 

Казан дәүләт медицина университетының Латин теле кафедрасының уңай 

рецензиясен алдылар һәм урта медицина уку йортларының белем бирү 

процессына кертү өчен тәкъдим ителде. Белем бирү процессына заманча 

педагогик һәм мәгълүмати технологияләр кертү, укытуда шәхси-ориентлашкан 

алымны гамәлгә ашыру студентларның белем сыйфатын арттыруга ярдәм итә.  

Студентларның белем сыйфаты уртача 79,5%, ә өлгереш 100% ны тәшкил итә. 
Латин теле буенча аудиториядән тыш зур эш башкара: Латин теле 

атналыклары, конкурслар һәм конференцияләр. Шундыйлардан, 2019 елда 

студентлар арасында «Латин теле һәм анатомия берлеге» дигән конкурс югары 

дәрәҗәдә узды. Студентларның фән бәйгеләрендә нәтиҗәле катнашуын оештыра. 

Укытучы училище базасында латин теле буенча төрле дәрәҗәдәге 

конкурслар үткәрә: 2016 ел – ТР урта медицина уку йортлары студентлары 

арасында «Invia est in medicina via sine lingua latina» - «Медицинага латин 

теленнән башка юл юк» латин теленнән иҗади эшләр конкурсы; 2019 ел – Идел 

буе федераль округы урта медицина уку йортлары укытучылары арасында латин 

теле буенча электрон уку әсбаплары төбәкара конкурсы, 2020 ел – Идел буе 

федераль округы урта медицина уку йортлары студентлары арасында «Иң яхшы 

латин теле, анатомия һәм фармакология белгече» интеграль конкурсы. 

Укытучы «Россия Федерациясендә гражданнар сәламәтлеген саклау 

нигезләре турында»гы Федераль законны (№323-ФЗ 21.11.2011 ел) гамәлгә ашыру 

өстендә актив эшли. 15 ел «Авиценна» исемле студентларның волонтерлар 

төркеме белән җитәкчелек итә, волонтерлар Яшел Үзән шәһәренең мәктәп 

укучылары һәм өлкәннәр арасында сәламәт яшәү рәвешен пропагандалау һәм 

авыруларны профилактикалау буенча зур эш алып баралар, ел саен «Ябык 

типтагы Раифа махсус училищесы»  тәрбияләнүчеләре алдында чыгыш ясыйлар. 

«Сезнең сәламәтлегегез - сезнең кулларда!» исеме астында 2 жыентык басылды. 

Волонтерлар «Волонтер-медиклар» социаль әһәмиятле проектларда, хәйрия 

акцияләрендә катнашалар. 2017 елның 24 ноябрендә «Ак яулык» Бөтенроссия 

хәйрия акциясе кысаларында, толерантлык көненә багышланган, Яшел Үзән 

шәһәре укучылары өчен «Без төрле, әмма без бергә» дигән аудиториядән тыш 

чара үткәрелде. 2019 елның февралендә Яшел Үзән медицина училищесында 

студентлар өчен "Онкологик авыруларны кисәтү» дигән фәнни-гамәли 



конференция оештырылды, анда Яшел Үзән үзәк хастаханәсенең онкология 

бүлеге мөдире Бакунина  С.Ф. чакырылды. 

2020 елның февралендә Раифа махсус училищесында, шәһәр мәктәпләрендә 

волонтерлар «Бөек Ватан сугышы елларында медицина хезмәткәрләренең 

батырлыгы» дигән конференция үткәрделәр. «Авиценна» төркеменең эш 

тәҗрибәсе берничә тапкыр басылып чыкты, шулай ук  2019 елда «Волонтерлык 

елы йомгаклары» фәнни-гамәли конференциясе материаллары җыентыгында 

басылды 2018 елда «Авиценна» төркеме Идел буе федераль округының медицина 

һәм фармацевтика белем бирү уку йортлары арасында үткәрелгән  студентлар 

конкурсында «PRO-ЗОЖ» номинациясендә 1 урынны алды. 
Методист үз эшенең функцияләрен намус белән башкара. Аның 

җитәкчелегендә училищеда һәр дисциплина һәм һөнәри модуль буенча 31.02.01 

“Дәвалау эше” һәм 34.02.01 “Шәфкать туташы эше” белгечлекләренең эш 

программалары һәм бәяләү чаралары фондлары төзелде (ФОС). Ел саен 

укытучыларның һөнәри компетентлыгын арттыру һәм тәҗрибә уртаклашуны 

оештыру максатларында методик атналар уздырыла, аның кысаларында ачык 

дәресләр, методик семинарлар, түгәрәк өстәлләр, конференцияләр, мастер-

класслар үткәрелә. Гөлшат Салих кызы яшь белгечләргә дә, тәҗрибәле 

хезмәттәшләренә дә игътибар бирә. 2017 елның октябрендә акушерлык 

укытучысы Н.П. Рыльскаяның 80 яшьлек юбилеена багышланган «Мин 

тормышны ашыктырмыйм!” дигән чара оештырды. Ел саен 4-5 яшь белгеч белем 

ала торган “Башлап укытучылар” мәктәбен җитәкли. 2020 елның 10-11 мартында 

Әшрафҗанова Г.С. җитәкчелегендә ТАССР төзелүнең 100 еллыгына багышланган 

ачык сыйныф сәгатьләренең торак эчендәге конкурсы үткәрелде. Укытучыларны 

һөнәри осталык конкурсларына нәтиҗәле әзерли: 2017-2021 елларда училище 

педагоглары 45 тапкыр төрле дәрәҗәдәге читтән торып үткәрелгән конкурсларда 

призлы урыннар яулаганнар. Методист җитәкчелендә 2019 елның декабрендә 

укытучы Ю.В. Дмитриева, «Гамәли дәреснең иң яхшы мастер-классы» 

республика конкурсында 3 нче урынны яулады. 
Гөлшат Салих кызы Яшел Үзән медицина училищесы базасында төбәкара 

һәм республика чараларын оештыра. Укытучы эш тәҗрибәсен ачык дәресләр, 

конференцияләрдә чыгыш ясау, публикацияләр аша бирә. Училищеда 

студентларның уку-тикшеренү эшчәнлеген оештыру өчен җаваплы буларак, 

Әшрафҗанова Г.С. ел саен «Студентларның укыту-тикшеренү эшләре» дигән 

фәнни-гамәли конференцияләр оештыра, укучыларны төрле дәрәҗәдәге УИРС 

конкурсларына әзерләүне нәтиҗәле җитәкли. 2015-2021 еллар дәвамында Яшел 

Үзән медицина училищесы студентлары укыту -тикшеренү эшләренең республика 

конкурсларында 3 тапкыр җиңүче һәм 3 тапкыр призер булдылар. Ике тапкыр, 

2018 һәм 2021 елларда, Гөлшат Салих кызы җитәкчелегендә училище базасында 

студентларның укыту-тикшеренү эшләре буенча республика конкурслары 

үткәрелде. 

2019 елда 33.02.01 Фармация яңа белгечлекне лицензияләү өчен матди-

техник һәм методик базаны әзерләүдә, яңа уку кабинетларын ачуда актив 

катнашты. Аның тарафыннан ике һөнәри модуль буенча эш программалары, 

арадаш аттестация программалары һәм бәяләү чаралары фондлары төзелде: 



ПМ.02 Дару формалары ясау һәм даруханә эчендәге контрольнең мәҗбүри 

төрләрен үткәрү, ПМ.03 Даруханәнең структур бүлекчәләре эшчәнлеген оештыру 

һәм югары белемле белгеч булмаганда даруханә оешмасы белән җитәкчелек итү. 

Барлык эш программалары һәм ФОСлар эш бирүчеләрдән уңай эксперт бәя алды 

(«Таттехмедфарм»ДУП).  

Яшел Үзән медицина училищесы 2020 елның мартында укучылар арасында 

яңа коронавирус инфекциясе таралуга юл куймау буенча профилактик чараларны 

тәэмин итү максатларында электрон белем бирү технологияләрен кулланып 

дистанцион укуга күчте. Гөлшат Салих кызы zmudpo сайты аша студентларны 

электрон-белем бирү мохитендә укытуны оештыру өчен укытучыларга норматив 

база һәм методик киңәшләр әзерләүдә актив катнашты. Укытучылар  өчен ZOOM 

сервисын кулланып 4 видеоконференция оештырылды. 
Әшрафҗанова Г.С. үз эшен тулы көч куеп башкара, Россия мәгарифендәге 

һәм сәламәтлек саклау өлкәсендәге үзгәрешләргә җайлаша. Педагог 

җаваплылыгы, хезмәт сөючәнлеге, аралашучанлыгы, югары дәрәҗәдә эшкә 

сәләтлелеге һәм иҗади булуы, характерының максатчан һәм принципиальлеге, 

башкарган эшенең соңгы нәтиҗәсе сыйфатлы булуына омтылучан булуы белән 

аерылып тора. Хезмәттәшләре һәм студентлар арасында олы хөрмәтенә  ия. 

Училищеның эчке тәртип кагыйдәләрен һәм хезмәт дисциплинасын тайпылышсыз 

башкара.  

 

Түбәндәге бүләкләргә ия:  

- Татарстан Республикасы Сәламәтлек саклау Министрының Рәхмәт хаты, 

2008 ел (РФ Сәламәтлек саклау министрлыгының 2008 елның 16 июнендәге 

1226/л номерлы боерыгы)  

- "Елның иң яхшы укытучысы" номинациясендә "Ел табибы – Ак чәчәкләр" 

республика премиясе лауреаты дипломы, 2010 ел.  

- Татарстан Республикасы Сәламәтлек саклау министрлыгының Мактау 

грамотасы, 2010 ел.  

- «Татарстан Республикасының Атказанган сәламәтлек саклау хезмәткәре» 

исеме, 2016 ел (Татарстан Республикасы Президентының 2016 елның 27 маендагы 

474 номерлы Указы). 

 


